
Зэи фоч зымыгъэуа Машэ фоч зымыIыгъ Мышэ гъусэ 
ищIри, щакIуэ кIуат. Уэршэру къакIухьурэ, хуей зэ-
гъуэкI гуэрым зэрихьэу къыздикIари къыздихуари 
ямыщIэу я пащхьэм тхьэкIумэкIыхь ин гуэр къихутащ.

Мышэ ар зэрилъагъуу гуфIащ:
- ЩIэхыу еуэ, Машэ, дехъулIащ. И фэр тщэнщи, и лыр 

тшхынщ.
Машэ еуэн идакъым:
- Сыт жыпIэр? Фочыр уэнрэ мыуэнрэ умыщIэу зан-

щIэу уеуэ хъурэ?
- АтIэ дауэ хъуну?
- Дауэ хъун?.. Фочыр дэзгъэуеинщи, уэмэ итIанэ 

 сеуэнщ.
- Сыту фIыуэ къэбгупсыса ар. ЩIэхыу дэгъэуей!
Машэ фочыр дригъэуеящ, ауэ зэныбжьэгъуитIым 

яуфIы цIа я нэр къыщагъэплъэжым я пащхьэм ита 
тхьэкIумэкIыхьыр ялъагъужакъым.

БЕКЪУЛ Барэсбий.

Сэ мо мазэм уезгъэщхьынут нобэ, 
Мазэр ныкъуэу щымытам, 
Сэ мо вагъуэм уезгъэщхьынут нобэ, 
Вагъуэижыр щымыIам.

Ежьу:
Уезгъэщхьынут нобэ епэрымэ гуакIуэм,
Удз гъэгъа дахащэу си псэр

зытхьэкъуам.
Уэрэ сэрэщ нобэ гъатхэр

къыщIэгъагъэр,
Лъагъуныгъэ жылэу гущIэм щыхэсар.

Сэ мо дыгъэм уезгъэщхьынут нобэ, 
БзийкIэ уи сурэт схуищIам.

Уезгъэщхьынут псынэ щIыIэм нобэ, 
Зэ Iубыгъуэу щымытам. 

Ежьу.

Уезгъэщхьынут нобэ епэрымэ гуакIуэм - 
Удз гъэгъа дахащэу си псэр

зытхьэкъуам. 
Уэрэ сэрэщ нобэ гъатхэр

къыщIэгъагъэр,
Лъагъуныгъэ жылэу гущIэм щыхэсар.

Ежьу.

Сэ мы гъатхэм уезгъэщхьынут нобэ -
Гъатхэр пасэу къысхуэпшам,
Псэм и щIасэ усхуэхъунут нобэ, 
Си гупсысэм сыхэпшам.

